
lll. OUTRAS DISPOSICIONS
CONSELLERIA DO MAR

ORDE do 28 de xurfio de 2023 de incremento do crédito da Orde do 21 de decembro
de 2022 pola que se establecen as bases reguladoras xerais e a convocatoria
para o ano 2023 para a concesion, en réxime de concorrencia competitiva,
de axudas a proxectos colectivos, financiados polo Fondo Europeo Maritimo
e de Pesca (FEMP), para a conservacion e restauracion da biodiversidade e
dos ecosistemas marifios no marco de actividades marisqueiras sustentables,
tramitada como anticipado de gasto (codigo de procedemento PE209B).

Con data do 19 de xaneiro de 2023 publicouse no Diario Oficial de Galicia a Orde do
21 de decembro de 2022 pola que se establecen as bases reguladoras xerais e a convoca-
toria para o0 ano 2023 para a concesion, en réxime de concorrencia competitiva, de axudas
a proxectos colectivos, financiados polo Fondo Europeo Maritimo e de Pesca (FEMP), para
a conservacion e restauraciéon da biodiversidade e dos ecosistemas marifios no marco de
actividades marisqueiras sustentables, tramitada como anticipado de gasto (cédigo de pro-
cedemento PE209B).

Estes proxectos deben desenvolverse na Comunidade Auténoma de Galicia e ter por
obxecto recuperar habitats marifios e costeiros en favor de poboacions de especies de
interese marisqueiro ou que contribuan a unha mellor xestiéon ou conservacion dos recur-
sos bioléxicos marifios. As actuaciéns subvencionables son as que se centran en habitats
costeiros de importancia para a reproducion de organismos marifios, as actividades des-
tinadas a reducién da contaminacién fisica e quimica, medidas de conservacion positivas
cuxo obxectivo sexa protexer e conservar a flora e fauna, incluida a repoboacion ou reintro-
ducién de especies autdctonas, e actuacions destinadas a previr, controlar ou eliminar es-
pecies exdticas invasoras que pofian en perigo a conservacion destes habitats e especies.

Estas axudas concédense con cargo a aplicacion orzamentaria 15.03.723A.770.1, co-
digo de proxecto 2016 00293, dotada con fondos do FEMP (Prioridade 1. Fomentar unha
pesca sostible, OE1.b), medida 1.2.1).

O artigo 30.2.b) do Decreto 11/2009, do 8 de xaneiro, polo que se aproba o Regulamen-
to da Lei 9/2007, do 13 de xufio, de subvencions de Galicia, permite que as convocatorias
poidan prever a posibilidade de ampliar o crédito cando o aumento vefia derivado, entre
outros, da existencia de remanentes doutras convocatorias con cargo a crédito doutro pro-
grama do mesmo servizo.

Consonte o anterior, o punto 4 do artigo 3 da Orde do 21 de decembro de 2022 esta-
blece que os importes consignados na convocatoria, asi como as aplicacions a que se
imputen, poderan ser ampliados en funcién das dispofibilidades orzamentarias sen que iso
dea lugar a apertura de novo prazo de presentacion de solicitudes, respectando sempre o
disposto no artigo 31 da Lei 9/2007, do 13 de xufio, de subvencions de Galicia, e no arti-
go 30 do Decreto 11/2009, do 8 de xaneiro, polo que se aproba o regulamento da citada lei.

O punto 3 do mesmo artigo 3 establece que o importe maximo das subvencions que se
concederan en 2023 seran 750.000,00 €. Porén, este crédito non foi suficiente para aten-
der todas as solicitudes cuxo obxecto é susceptible de subvencion, polo que se considera
oportuno incrementar o citado crédito co obxecto de contribuir ao logro do obxectivo espe-
cifico de proteccion e recuperacion da biodiversidade e dos ecosistemas acuaticos, dentro
do programa operativo FEMP 2014-2020.

Por todo o antedito, facendo uso das facultades que me confire o artigo 34 da Lei 1/1983,
do 22 de febreiro, de normas reguladoras da Xunta e da sua Presidencia,

DISPONO:
Artigo unico. Incremento de crédito

Increméntase en trinta mil euros (30.000,00 €) o crédito destinado ao financiamento das
axudas previstas na Orde do 21 de decembro de 2022 pola que se establecen as bases
reguladoras xerais e a convocatoria para o ano 2023 para a concesion, en réxime de con-
correncia competitiva, de axudas a proxectos colectivos, financiados polo Fondo Europeo
Maritimo e de Pesca (FEMP), para a conservacion e restauracion da biodiversidade e dos
ecosistemas marifios no marco de actividades marisqueiras sustentables, tramitada como
anticipado de gasto.

O citado incremento consignarase, ao igual que o crédito previsto na convocatoria, na
aplicacion orzamentaria 15.03.723A.770.1, cédigo de proxecto 2016 00293.

Polo tanto, o importe maximo das subvencidons que se concederan con cargo a esta
convocatoria no 2023 pasa a ser de setecentos oitenta mil euros (780.000,00 €) nunha

Unica anualidade, a 2023.

En todo caso, a concesion das axudas estara limitada as disponibilidades orzamenta-
rias.

As porcentaxes de cofinanciamento das axudas continuara sendo do 75 % con fondos
FEMP e o 25 % pola Comunidade Autdbnoma.

A publicacion desta orde non supén apertura dun novo prazo de presentacion de solici-
tudes.

Disposicion derradeira Unica. Entrada en vigor

Esta orde producira efectos a partir do dia seguinte da sua publicacién no Diario Oficial
de Galicia.

Santiago de Compostela, 28 de xufio de 2023

Alfonso Villares Bermudez
Conselleiro do Mar

